
				এই পাতাটির মুদ্রণ সংশোধন করা প্রয়োজন। 
অন্ধক
ধারণ করিয়া অন্ধকের নিকট উপস্থিত হন। দৈত্যরাজ মালার তত্ত্ব জিজ্ঞাসা করিয়া সেই পুষ্পের জন্ত মন্দর পর্বতে গমন করে । সেখানে মহাদেবের সহিত যুদ্ধে অসুর নিহত হয়।
(২)—মুনিবিশেষ। রাজা দশরথ মৃগয়া করিতে গিয়া অন্ধকমুনির পুত্র সিন্ধুকে হস্তিভ্রমে রাত্রিকালে শব্দভেদী বাণে বধ করেন। মুনি তাহাকে শাপ দেন যে পুত্ৰশোকের নিদারুণ জালায় তিনি মৃত্যুমুখে পতিত হইবেন । ইনি পুত্ৰশোকে আত্ম জীবন বিসর্জন দেন।
অন্নপূর্ণা—আদ্যশক্তি ভগবতীর মূৰ্ত্তি বিশেষ। কাশীতে অন্নপূর্ণার মূৰ্ত্তি প্রতিষ্ঠিত আছে।
অবিক্ষি (বা অবিক্ষিৎ )—স্বৰ্য্যবংশীয় নৃপতিবিশেষ। বিদিশাধিপতির কন্যা ভামিনীর সয়ম্বর উপস্থিত হইলে,ইনি তাৎকালিক ক্ষত্রিয় নিয়মানুসারে কন্যাকে সভা হইতে হরণ করেন। অন্তান্ত রাজারা কন্যার জন্য ইহার সহিত যুদ্ধ করিয়া পরাজিত হন। পরে তাহারা অন্যায় যুদ্ধে ইহাকে পরাস্ত করিয়া বন্দী করেন। অবিক্ষির পিতা এ সংবাদে সসৈন্তে উপস্থিত হইয়া যুদ্ধে জয়ী
হইয়া অবিক্ষিকে কারামুক্ত করেন।
[ R ]
অভিমনু্য
ভামিনীর পিতা পরে অবিক্ষির সহিত কন্যার বিবাহ দিতে সম্মত হন। কিন্তু অন্যায় যুদ্ধে পরাজিত
করা হইয়াছে বলিয়া ইনি বিবাহ না করিয়া মনের ক্ষোভে বন
গমন পূর্বক তপস্ত আরম্ভ করেন।
ভামিনী ও অন্য পুরুষকে বিবাহ করিতে অসন্মত হন । অবিক্ষি বনগমন করিয়াছেন শুনিয়া তিনিও তপস্যার জন্ত বনে গমন করেন । পরে দুই জনের সহিত দেখা হইলে তাহারা প্রণয়পাশে বদ্ধ হইয়া অচিরাৎ বিবাহ সূত্রে আবদ্ধ হন। তৎপরে ইনি গৃহে প্রত্যাগমন পূর্বক রাজ্যভার গ্রহণ করেন। যথা সময়ে পুত্রকে রাজসিংহাসন অর্পণ করিয়া, অবিক্ষি ভামিনী সহ বনগমন পূৰ্ব্বক অবশিষ্ট জীবন তপস্তায় অতিবাহিত করিয়া ছিলেন।
অভিমনু্য—সুভদ্রার গর্ভসস্তৃত অৰ্জু
নের পুত্র। পিতার নিকট ইনি অস্ত্রবিদ্যা শিক্ষা করেন। পাণ্ডবদিগের বনবাস কালে ইনি মাতার সহিত মাতুলালয়ে ছিলেন। অল্প বয়সেই ইনি অতিশয় বীর হইয়া উঠেন। কুরুক্ষেত্রযুদ্ধের সময় ইহার বয়স ষোড়শ বৎসর মাত্র। প্রথম দিনেই ভীষ্মের সহিত ইনি ভয়ানক যুদ্ধ করিয়া অনেক কুরুসৈন্ত ধ্বংস করেন এবং ভীষ্মের রথধবজ ছেদন করেন।

